
Қазақ радиосы мемлекет тәуелсіздігін алғаннан кейінгі кезеңде жаңаша бағыт-бағдарда жұмыс істей бастады. Хабарлардың форматы, мазмүны, сөздік мағынасы өзгерді.Таспалық хабарлар азайып, тікелей эфирді меңгеру толықтай жүзеге асырылды. «Алтын қор» мұрағаттық материалдары сандық технологияға ауыстырылды. Бұл радио әлемдік радиолардың бай тәжірибелерінен үлгі ала отырып, даму үстінде келе жатыр. Қазақ радиосы мен «Шалқар» радиосы - Қазақстан Республикасы мемлекеттік саясатының негізгі бағыттарын насихаттап, жүйелі түрде ақпараттық қолдау көрсетіп, республиканың мэдени, экономикалық,элеуметтік т.б. салаларда алға басуына лайықты көмек көрсетіп келе жатқан ақпарат құралдары. Казахстан республикасы ақпарат айдынындағы Қазақ радиосының рөлі зор екендігін осы саланы зерттеуші ғалымдар айқындап берді. Бұл үрдіс жалғасын табуда.
Қазақ радиосы бағдарламалары негізінен қазақ жэне орыс тілдерінде, сондай-ақ Казахстан да тұратын өзге ұлт өкілдерінің тілдерінде де жүргізіледі. Радиожурналистердің кәсіби деңгейінің өскенін олардың қазақ тілінің лексикалық байлығын пайдалана отырып, эфирді еркін меңгеруінен де байқауға болады. Оған мысал ретінде «Зиялы қауым», «Інжу-маржан», «Әлқисса» хабарларын, «Армандастар» жэне «Замандас» бағдарламаларын т.б. айтуға болады. Сондай-ақ, «Қайырлы таң, Қазақ елі!», «Тэулік тынысы», «Айтөбел», «Наридірген», «Елім менің», «Үшқын» бағдарламаларын алуға болады.ҚР Президенті Н.Назарбаевтың жыл сайынғы дәстүрлі Жолдауларында жүктелген мәселелердің ел аумағында орындалу барысы туралы «Қазақстан-2050», «Жаңа Қазақстан», «Шешім қабылданды», «ЭКСПО-2017», т.б хабарларында жүйелі түрде әңгімеленіп келеді.Төл тарихымызға жаңаша көзқарас тұрғысынан да көптеген хабарлар мен айдарлар ашылды. «Мен - қазақпын!», «Тарих толқынында», «Ұлттың жаны - үлт тарихы», «Замана заңғарлары», «Исторические заметки», т.б. хабарларында ұлттың тарихы мәселелері сөз болып жатқанын қүлағы түрік тыңдаушылардың өздері де байқауы мүмкін.
Егемен Қазақстандағы демократиялық қайта жаңғыруларды, экономикадағы, элеуметтік жэне мәдени салалардағы ілгерілеушіліктерді шынайы тұрғыда көрсету - ұлттық арна ретінде Қазақ радиосының басым бағыты болмақ. Арнаның алдында мемлекеттік саясатты елді-мекендердің барлығына, алыс түкпірлерге шапшаң жеткізу міндеті бұрын да болған, қазіргі кезеңде де түр. Қазақ радиосының негізгі міндеті - мемлекеттік ақпараттық саясатты жүргізу жөніндегі тапсырысты орындап, эфирдегі сөз арқылы Тэуелсіз Қазақстанның еліміздегі жэне элемдік қауымдастықтағы жаңа, сан қырлы бет-бейнесін қалыптастыру. Қазақ радиосы өзінің тарихи ақпараттық борышын орындай отырып, мемлекеттік саясатты еліміздің тұрғындарына, ал қазақстандықтардың пікірлері мен ұстанымдарын билік тізгінін үстап отырған қүрылымдарға оңтайлы жэне ітгүғыл жеткізудің көпірі болып қала береді.

